
          Քաղ. Երևան                                                                                                      18 հունիսի 2015թ. 

 

Հայաստանի Հանրապետության սահմանադրական դատարանի 

թիվ 1 դատական կազմը`  

                                                                  

                                                                              Նախագահությամբ՝   Ա. Պետրոսյանի  

                      Անդամակցությամբ՝   Վ. Հովհաննիսյանի 

                                                                                                                              Հ. Նազարյանի 

                                                      

Ուսումնասիրելով քաղաքացի Մարգարիտա Պապոյանի 

  անհատական դիմումով գործը քննության ընդունելու մասին հարցը, 

 

Պ Ա Ր Զ Ե Ց. 
 

Համաձայն ՀՀ Սահմանադրության 101-րդ հոդվածի 1-ին մասի 6-րդ կետի` քա-

ղաքացի Մարգարիտա Պապոյանը դիմել է ՀՀ սահմանադրական դատարան (դիմումը 

ՀՀ սահմանադրական դատարան է մուտքագրվել 2015 թվականի հունիսի 15-ին)` 

խնդրելով. §ՀՀ քաղաքացիական դատավարության օրենսգրքի 223-րդ հոդվածի 3-րդ 

կետը ճանաչել ՀՀ Սահմանադրության 3-րդ, 6-րդ, 14.1-րդ, 18-րդ հոդվածի 1-ին մասին, 

19-րդ հոդվածի 1-ին մասին հակասող և անվավեր¦: 

Ըստ դիմողի` վիճարկվող դրույթի կիրառումն առկա իրավակարգավորման պայ-

մաններում  սոցիալական անհամաչափ ծանրաբեռնվածություն է ստեղծում իր համար`  



2 
 

  

կախված իր ֆինանսական հնարավորություններից, ինչպես նաև չի ապահովում իր ար-

դար դատաքննության, դատական պաշտպանության արդյունավետ միջոցի և դատարա-

նի մատչելիության իրավունքի լիարժեք իրացումը։ 

Ղեկավարվելով §Սահմանադրական դատարանի մասին¦ ՀՀ օրենքով և ելնելով 

խնդրո առարկա անհատական դիմումի և կից փաստաթղթերի նախնական ուսումնասի-

րության արդյունքներից` գտնում ենք, որ դիմումի հիման վրա գործի քննության ընդու-

նումը սահմանադրական դատարանի կողմից ենթակա է մերժման` հետևյալ պատճա-

ռաբանությամբ. խնդրո առարկա անհատական դիմումով վիճարկվող ՀՀ քաղաքացիա-

կան դատավարության օրենսգրքի 223-րդ հոդվածի 3-րդ մասով առաջադրված հարցի 

վերաբերյալ առկա է ՀՀ սահմանադրական դատարանի 2015 թվականի հունիսի 16-ի 

ՍԴՈ-1220 որոշումը, ինչը, որպես գործի քննությունը մերժելու հիմք, ամրագրված է 

«Սահմանադրական դատարանի մասին» ՀՀ օրենքի 32-րդ հոդվածի 3-րդ կետով: 

 

Ելնելով վերոգրյալից և ղեկավարվելով §Սահմանադրական դատարանի մասին¦ 

ՀՀ օրենքի 32-րդ հոդվածի 3-րդ կետով` ՀՀ սահմանադրական դատարանի թիվ 1 դատա-

կան կազմը 

Ո Ր Ո Շ Ե Ց. 

 

Քաղաքացի Մարգարիտա Պապոյանի անհատական դիմումով գործի քննության 

ընդունումը մերժել: 

 
 
 

                          Նախագահող՝   

                                                                               

                                                                                Անդամներ՝  

 

18 հունիսի 2015 թվականի      
           ՍԴԴԿՈ/ 1-19 


